
អ្នកលក់ និងអ្នកចុះកិច្ចសន្យាបន្ដរបស់អ្នកលក់ យល់ស្របឱ្យមានការពិនិត្យពិច័យ
លើទម្លាប់អនុវត្តអាជីវកម្មរបស់ខ្លួន។ អ្នកចុះកិច្ចសន្យាបន្ដទាំងអស់ត្រូវទទួលបាន
ការអនុញ្ញាតពី PUMA ហើយអ្នកលក់ត្រូវទទួលខុសត្រូវលើការធានាថា ក្រមប្រតិបត្តិនេះ ត្រូវ
បានគោរពអនុវត្តតាមនៅគ្រប់ទីតាំងរបស់អ្នកចុះកិច្ចសន្យាបន្ដ។

PUMA SE សូមរក្សាសិទ្ធិក្នុងការបញ្ឈប់ការជួញដូរជាមួយក្រុមហ៊ុនណាមួយ 
ដែលត្រូវបានរកឃើញថា បានបំពានក្រមប្រតិបត្តិនេះ។

សូមបញ្ជូនសំណួរ ការតវ៉ា និងការសំណូមពរទាំងអស់ ទាក់ទងនឹងក្រមប្រតិបត្តិនេះ 
និងការអនុវត្តរបស់ក្រមនេះ ទៅកាន់អ៊ីមែល sustain@puma.com ឬទាក់ទងក្រុមនិរន្តរភាព 
PUMA នៅក្នុងមូលដ្ឋានរបស់អ្នក។

ទំនាក់ទំនងការងារ

អ្នកលក់ និងអ្នកចុះកិច្ចសន្យាបន្ដរបស់អ្នកលក់ ត្រូវតែប្រើប្រាស់ និងគោរពតាមច្បាប់ 
និងលក្ខខណ្ឌការងារនានា ដែលគោរពសិទ្ធិកម្មករ និងយ៉ាងហោចណាស់ 
ការពារសិទ្ធិរបស់ពួកគេ ក្រោមច្បាប់ និងបទប្បញ្ញត្តិនានាទាក់ទងនឹងសន្ដិសុខសង្គម 
និងសុវត្ថិភាពការងារថ្នាក់ជាតិ និងអន្ដរជាតិ។

គ្មានពលកម្មកុមារ

អ្នកលក់ និងអ្នកចុះកិច្ចសន្យាបន្ដរបស់អ្នកលក់ មិនអាចជួលកម្មករអាយុក្រោម 15 
ឆ្នាំ ឬ អាយុតិចបំផុតតាមច្បាប់ក្នុងស្រុក ឬ អាយុបំពេញការសិក្សាដែលខានមិនបាននោះទេ 
ហើយការអនុវត្តនេះត្រូវជ្រើសរើសរវាងអាយុណាមួយដែលច្រើនជាងគេក្នុងចំណោមទាំងបី។

បរិយាកាសការងារសុវត្ថិភាព

អ្នកលក់ និងអ្នកចុះកិច្ចសន្យាបន្ដរបស់អ្នកលក់ ត្រូវផ្ដល់បរិយាកាសការងារ 
ប្រកបដោយអនាម័យ និងសុវត្ថិភាព សម្រាប់និយោជិតទាំងអស់។ អ្នកលក់ និងអ្នកចុះកិច្ចស
ន្យាបន្ដរបស់អ្នកលក់ ត្រូវធ្វើការប្រុងប្រយ័ត្នទាំងអស់ ដើម្បីទប់ស្កាត់ការកើតមានឧបទ្ទវ
ហេតុនៅកន្លែងធ្វើការ ហើយគួរតែលើកកម្ពស់ផ្នែកសុខភាពការងារ 
និងទម្លាប់អនុវត្តសុវត្ថិភាព។

សេរីភាពសមាគម និងការចរចាជាសមូហភាព

អ្នកលក់ និងអ្នកចុះកិច្ចសន្យាបន្ដរបស់អ្នកលក់ ត្រូវតែធានាបាននូវសិទ្ធិរបស់និយោជិត 
ក្នុងការចូលរួមសហជីព ឬ សមាគមដែលពាក់ព័ន្ធនឹងកិច្ចការ ឬ ឧស្សាហកម្មផ្សេងៗ 
និងក្នុងការចរចាជាសមូហភាព។ សិទ្ធិទាំងនេះ ត្រូវផ្ដល់ជូនដោយគ្មានការភ័យខ្លាចការបៀ
តបៀន ការជ្រៀតជ្រែក ឬ ការសងសឹកឡើយ។

គ្មានការរើសអើង

អ្នកលក់ និងអ្នកចុះកិច្ចសន្យាបន្ដរបស់អ្នកលក់ មិនត្រូវរើសអើងនិយោជិតរបស់ខ្លួន
ឡើយ។ និយោជិត ត្រូវទទួលបានការគោរព និងភាពស្មើគ្នា ដោយមិនប្រកាន់ពីសាសនា អាយុ 
ភេទ គភ៌ ស្ថានភាពនៅលីវ ពិការភាព សញ្ជាតិ ជាតិសាសន៍ ជាតិពន្ធុ ទស្សនៈនយោបាយ ឬ 
ទំនោរផ្លូវភេទ។

ការអនុវត្តអាជីវកម្មប្រកបដោយសីលធម៌

PUMA SE នឹងមិនអត់ឱនការប្រព្រឹត្តិអំពើពុករលួយ ទាំងនៅក្នុងសង្វាក់ផ្គត់ផ្គង់ 
និងប្រតិបត្តិការផ្ទាល់ខ្លួន។ 

កិត្តិយស និងការគោរព

ការបៀតបៀន ទណ្ឌកម្មលើរូបរាងកាយ និងការបំពានលើរាងកាយ ផ្លូវភេទ ផ្លូវចិត្ត ឬ 
ពាក្យសម្ដី មិនត្រូវអត់ឱនឡើយ នៅក្នុងសង្វាក់ផ្គត់ផ្គងរបស់ PUMA។ អ្នកលក់ និងអ្នក
ចុះកិច្ចសន្យាបន្ដរបស់អ្នកលក់ មិនអាចប្រើទម្រង់ការងារដោយបង្ខំណាមួយ រួមមាន 
ទាសភាព ពលកម្មក្រោមកិច្ចសន្យា ឬ ទាសភាពសងបំណុលជាដើម។

ប្រាក់ឈ្នួលសមរម្យ

កម្មករទាំងអស់មានសិទ្ធិទទួលបានប្រាក់ឈ្នួលសម្រាប់សប្ដាហ៍ធ្វើការធម្មតា ដែលគ្រប់គ្
រាន់ដើម្បីបំពេញតម្រូវការមូលដ្ឋានរបស់កម្មករ និងនៅសល់ប្រាក់ចំណូលមួយចំនួន។ 
និយោជកត្រូវទូទាត់យ៉ាងហោចណាស់ ប្រាក់ឈ្នួលអប្បបរមា ឬ ប្រាក់ឈ្នួលទូទៅសមរម្យ ដែ
លត្រូវជ្រើសរើសចំនួនខ្ពស់ជាងក្នុងចំណោមទាំងពីរ អនុវត្តតាមលក្ខខណ្ឌច្បាប់ស្ដីទាំងអ
ស់ស្ដីពីប្រាក់ឈ្នួល និងផ្ដល់នូវអត្ថប្រយោជន៍ផ្សេងៗ ដែលតម្រូវដោយច្បាប់ ឬ 
កិច្ចសន្យា។

ក្នុងករណីដែលប្រាក់ឈ្នួលមិនឆ្លើយតបនឹងតម្រូវការមូលដ្ឋានរបស់កម្មករ និងមិនធ្វើឱ្យ
នៅសល់ប្រាក់ចំណូលមួយចំនួនទេនោះ និយោជកម្នាក់ៗ ត្រូវសហការជាមួយភាគីពាក់ព័ន្ធក្នុង
ការចាត់វិធានការសមស្រប ដើម្បីធ្វើឱ្យឈានដល់កម្រិតប្រាក់ឈ្នួលសមរម្យដែលអាចរ៉ាប់រង
បាន។

គ្មានម៉ោងធ្វើការហួសហេតុ

អ្នកលក់ និងអ្នកចុះកិច្ចសន្យាបន្ដរបស់អ្នកលក់ មិនត្រូវមានកាតព្វកិច្ចធ្វើការលើសពី
សប្ដាហ៍ធ្វើការធម្មតា និងលើសពីម៉ោងបន្ថែមអតិបរមា ដែលត្រូវបានអនុញ្ញាតដោយច្បាប់កា
រងារក្នុងស្រុកឡើយ។ សប្ដាហ៍ធ្វើការធម្មតាមិនត្រូវលើសពី 48 ម៉ោង និង ត្រូវធានាបាននូវថ្ងៃ
ឈប់សម្រាកមួយថ្ងៃក្នុងមួយសប្ដាហ៍។

ក្រៅពីកាលៈទេសៈពិសេសនានា ចំនួនសរុបនៃម៉ោងធ្វើការធម្មតា និងម៉ោងបន្ថែម 
ក្នុងមួយសប្ដាហ៍ មិនត្រូវឱ្យលើសពី 60 ម៉ោងទេ។ ម៉ោងធ្វើការបន្ថែម ត្រូវមានការស្ម័គ្រចិត្ត 
និងផ្ដល់នូវអត្រាប្រាក់សំណងខ្ពស់ជាងធម្មតា  ហើយក៏មិនត្រូវកើតឡើងជាទៀងទាត់ដែរ។

ការគោរពបរិស្ថាន

អ្នកលក់ និងអ្នកចុះកិច្ចសន្យាបន្ដរបស់អ្នកលក់ ត្រូវគោរពតាមច្បាប់ស្ដីពីការការពារបរិ
ស្ថានក្នុងស្រុក ឬស្ដង់ដារឧស្សាហកម្មអន្ដរជាតិ ដោយត្រូវជ្រើសរើសតម្លៃខ្ពស់ជាងគេ
ចំណោមទាំងពីរ។ អ្នកលក់ និងអ្នកចុះកិច្ចសន្យាបន្ដរបស់អ្នកលក់ទាំងអស់ ត្រូវវាស់វែង 
និងកាត់បន្ថយផលប៉ះពាល់របស់ខ្លួនទៅលើបរិស្ថាន។

ក្រុមហ៊ុន PUMA គោរពសិទ្ធិមនុស្ស។ ការគោរពនេះ មានន័យថា 
ជាការចូលរួមរបស់យើងជាមួយសង្គម ដែលយើងធ្វើប្រតិបត្តិការ 
និងជាមួយដៃគូរបស់យើង នៅគ្រប់ដំណាក់កាលនៃសង្វាក់ផ្គត់ផ្គង់របស់យើង។ 

ក្រុមហ៊ុន PUMA គោរពបរិស្ថាន។ យើងប្ដេជ្ញាចិត្តគ្រប់គ្រង កាត់បន្ថយ និង
រាយការណ៍អំពីផលប៉ះពាល់លើបរិស្ថានរបស់ស្ថាប័នយើង 
និងសង្វាក់ផ្គត់ផ្គង់របស់យើង។

ការសន្យាទាំងពីរនេះ ត្រូវបានបង្ហាញជាសាធារណៈ 
និងប្រកបដោយតម្លាភាព នៅក្នុងក្រមប្រតិបត្តិរបស់ក្រុមហ៊ុន PUMA។

និយោជិតរបស់យើង អ្នកលក់ និងអ្នកចុះកិច្ចសន្យាបន្ដរបស់អ្នកលក់ ត្រូវ
តម្រូវឱ្យអនុវត្តតាមក្រមប្រតិបត្តិនេះ ទាំងស្រុង។ 
ក្នុងករណីមានភាពមិនចុះសម្រុង ឬជម្លោះ ស្ដង់សារខ្ពស់បំផុតត្រូវតែអនុវត្
ត។

ក្រមប្រតិបត្តិ


